
ບົດຄວາມສ່ວນບກຸຄນົ
ທ່ານ ດາໄສ ວງົວຊິາ

ພະນກັງານ ອງົການ MCC, ຜູ້ປະສານງານໂຄງການ 
ສາ້ງຄວາມເຂ້ັມແຂງໃຫ້ກບັວຽກງານການແກໄ້ຂຂ້ໍຂັດແຍ່ງຂ້ັນບ້ານ (SCRVP) 

ປະຈາໍ ແຂວງ ຫົວພັນ. 

"ຂ້ອຍເປັນຄົນໜ່ຶງທ່ີມັກ ຄວາມສາມັກຄີ, ມັກໃນການສ້າງສັນຕິສຸກ ແລະ ມັກຮັກການຢູ່
ຮ່ວມກັນໂດຍສັນຕິ ຈ່ຶງຄິດວ່ານ້ີກ່ໍເປັນແຮງຈູງໃຈຫັຼກທ່ີເຮັດໃຫ້ຕົນເອງມາມີສ່ວນຮ່ວມໃນໂຄງການນ້ີ."

ກ່ຽວກັບ ດາໄສ:
ທ່ານ ດາໄສ ວົງວິຊາ - ພະນັກງານ ອົງການ MCC, ຜູ້ປະສານງານໂຄງການ ສ້າງຄວາມ
ເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງຂ້ັນບ້ານ (SCRVP) ປະຈໍາແຂວງຫົວ
ພັນ. ເມ່ືອກ່ອນ ທ່ານ ດາໄສ ວົງວິຊາ ໄດ້ເລ່ີມວຽກຈາກການເປັນອາສາສະໝັກ ໃນ
ໂຄງການ ໄວໜຸ່ມເພ່ືອສັນຕິສຸກ ທ່ີ ອົງການ ມິດຕະພາບ ເມັນໂນນາຍ ປະຈໍາລາວ
(MCC). ຫັຼງຈາກທ່ີຈົບການສຶກສາ ໃນສາຂາ ພັດທະນາຊຸມຊົນ ແລະ ຊົນນະບົດ ທ່ີ
ມະຫາວິທະຍາໄລແຫ່ງຊາດ ໃນປີ 2017, ລາວໄດ້ສະໝັກເຂ້ົາເປັນພະນັກງານປະຈໍາ
ໂຄງການ ສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງຂ້ັນບ້ານ ປະຈໍາຢູ່
ແຂວງ ຫົວພັນ. ເນ່ືອງຈາກທ່ີລາວໄດ້ກໍາເນີດຢູ່ເຂດຊົນນະບົດ ແລະ ໄດ້ເປັນອາສາ
ສະໝັກຂອງ ອົງການ MCC ມາກ່ອນ, ຈ່ຶງເຮັດໃຫ້ ລາວມີຄວາມສົນໃຈໃນການ
ສະໝັກເຂ້ົາຮ່ວມໂຄງການນ້ີ. ນອກຈາກນ້ີ,  ດາໄສ  ລາວເປັນຄົນໜ່ຶງທ່ີມັກ ຄວາມ
ສາມັກຄີ, ມັກໃນການສ້າງສັນຕິສຸກ ແລະ ມັກຮັກການຢູ່ຮ່ວມກັນໂດຍສັນຕິ ຈ່ຶງຄິດ
ວ່ານ້ີກ່ໍເປັນແຮງຈູງໃຈຫັຼກທ່ີເຮັດໃຫ້ຕົນເອງມາມີສ່ວນຮ່ວມໃນໂຄງການນ້ີ. 

ພາບລວມກ່ຽວກັບໂຄງການ:
ໂຄງການສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງຂ້ັນບ້ານ ແມ່ນ
ໄດ້ດໍາເນີນຢູ່ 3 ເມືອງ (ເມືອງຊໍາເໜືອ, ເມືອງຊໍາໃຕ້ ແລະ ເມືອງຫົວເມືອງ) ແຂວງ
ຫົວພັນ ມາຕ້ັງແຕ່ປີ 2017 ເຊ່ິງປະຈຸບັນແມ່ນຢູ່ໃນຊ່ວງທ້າຍຂອງໂຄງການໃນໄລຍະ
ທີ II. ໃນເບ້ືອງຕ້ົນ ກ່ອນທ່ີໂຄງການຈະເຂ້ົາມາ, ໜ່ວຍໄກ່ເກ່ຍໃນພ້ືນທ່ີເປ້ົາໝາຍ
ຂອງໂຄງການ ແມ່ນໄດ້ດໍາ ເນີນການໄກ່ເກ່ຍຕາມຮີດຄອງປະເພນີ ແລະ ອາໄສພູມ
ປັນຍາຂອງພວກເຂົາເຈ້ົາ ເອງ. ແຕ່ເນ່ຶອງ ຈາກວ່າການໄກ່ເກ່ຍ ຕາມຮີດຄອງປະເພນີ
ກໍສາມາດບັນ ລຸຜົນສໍາເລັດໄດ້ ແລະ ເຮັດໃຫ້ເຂ້ົາເຈ້ົາສາມາດລົງລອຍກັນໄດ້ ແລະ
ອິກບາງກໍລະນີໄດ້ສ້າງຄວາມເພ່ິງພໍໃຈໄດ້ພຽງແຕ່ບາງຄ້ັງຄາວ ເນ່ືອງຈາກວ່າບາງຄ້ັງກ່ໍ
ເຮັດໃຫ້ມີຝ່າຍໄດ້ຮັບຜົນປະໂຫຍດ ແລະ ອີກຝ່າຍກ່ໍເສຍຜົນປະໂຫຍດ. ໃນໄລຍະ
ຜ່ານມາໂຄງການຈ່ືງໄດ້ສະໜອງການຝຶກອົບຮົມທັງຄວາມຮູ້ ແລະ ທັກສະທ່ີສໍາຄັນ
ໃຫ້ແກ່ໜ່ວຍໄກ່ເກ່ຍຂໍ້ຂັດແຍ່ງຂ້ັນບ້ານໃນພ້ືນທ່ີເປ້ົາໝາຍຂອງໂຄງການ. 

ຕົວຢ່າງ ໂຄງການສ້າງຄວາມເຂ້ັມແຂງໃຫ້ກັບວຽກງານການແກ້ໄຂຂໍ້ຂັດແຍ່ງຂ້ັນບ້ານ
ທ່ີບ້ານ ນາຈອງ ເມືອງ ຊໍາເໜືອ ແຂວງຫົວພັນແມ່ນເລ່ີມຕ້ົນໃນໄລຍະທີ II ປີ
2020 ຫາ 2023. ໂຄງການໄດ້ມີການຈັດຝຶກອົບຮົມໃຫ້ແກ່ໜ່ວຍໄກ່ເກ່ຍຂໍ້ຂັດແຍ່ງ
ຂ້ັນບ້ານ. ໃນນ້ັນ ກ່ໍໄດ້ເນ້ັນເຖິງ ສິດ, ພາລະບົດບາດ ແລະ ໜ້າທ່ີ ຂອງໜ່ວຍໄກ່
ເກ່ຍ ແລະ ທັກສະຂອງການໄກ່ເກ່ຍ ເນ່ືອງຈາກພວກເຂົາມີຄວາມຮູ້ຢູ່ແລ້ວ ພຽງແຕ່
ໂຄງການໃຫ້ການຊ່ວຍເຫືຼອໃນການຝຶກທັກສະໃຫ້ພວກເຂົາເຈ້ົາຕ່ືມ ແລະ ດໍາເນີນ
ຕາມຂ້ັນຕອນການໄກ່ເກ່ຍຕາມດໍາລັດທ່ີກະຊວງຍຸຕິທໍາໄດ້ວາງອອກ ເຊ່ິງຈະເປັນໄປ
ຕາມຫັຼກການຂອງການໄກ່ເກ່ຍ, ຈັນຍາບັນຂອງໜ່ວຍໄກ່ເກ່ຍຂໍ້ຂັດແຍ່ງຂ້ັນບ້ານ.

ໂຄງການໄດ້ປ່ຽນແປງຊຸມຊົນແນວໃດ:
ໃນພາບລວມແລ້ວນັບຕ້ັງແຕ່ປີ 2020 ເຖິງປະຈຸບັນ, ເຫັນວ່າໜ່ວຍໄກ່ເກ່ຍຂ້ັນບ້ານ ບ້ານນາຈອງ
ມີຄວາມເຂ້ັມເເຂງຂ້ືນຫຼາຍ ເຊ່ັນ ການຝຶກອົບຮົມໃຫ້ແກ່ໜ່ວຍໄກ່ເກຍຄ້ັງທໍາອິດເຫັນວ່າມີພຽງແຕ່
ສ່ວນໜ້ອຍທ່ີສະແດງຄໍາຄິດເຫັນ, ການຕອບ-ຖາມ ແລະ ທົດລອງການປະຕິບັດການໄກ່ເກຍເປັນ
ໄປຕາມຫັຼກການ. ເຊ່ິງປະຈຸບັນເຫັນໄດ້ວ່າພວກເຂົາມີສ່ວນຮ່ວມໃນການປະກອບຄໍາເຫັນ, ຖາມ-
ຕອບ ແລະ ປະຕິບັດໄດ້ຫຼາຍຂ້ືນ, ພວກເຂົາມີຄວາມເຂ້ັມແຂງໃນການສຶກສາອົບຮົມ ແລະ ທັກສະ
ໃນການປານີປານອມຄູ່ກໍລະນີຫຼາຍຂ້ືນ ບົນພ້ືນຖານຕາມນິ ຕິ ກໍາດໍາລັດຂອງກະຊວງຍຸຕິທໍາ ໄດ້
ວາງອອກ.

ສ່ິງໃດທ່ີປະທັບໃຈທ່ີສຸດໃນໂຄງການນ້ີ:
ທ່ານ ດາໄສ ກ່າວວ່າ: “ມີຫຼາຍສ່ິງຫຼາຍຢ່າງທ່ີຕົນເອງປະທັບໃຈໃນໂຄງການນ້ີ ເປັນ ຕ້ົນ ຕົນ ເອງ
ມັກໃນການເຮັດວຽກງານຊຸມຊົນ, ມັກການເດີນທາງ, ການໄດ້ເຫັນປະຊາຊົນຢູ່ຮ່ວມກັນໂດຍ
ສັນຕິ ແລະ ສາມາດປະນີປະນອມໂອ້ລົມແບບເປັນກັນ ເອງໄດ້ໃນເວລາມີຂໍ້ຂັດແຍ່ງ ແລະ ໜ່ວຍ 
ໄກ່ເກ່ຍ ຂໍ້ຂັດແຍ່ງສາມາດປະຕິບັດຕາມສິດ, ພາລະບົດບາດ ແລະ ໜ້າທ່ີໃນການໄກ່ເກ່ຍ,
ສາມາດເຜີຍແຜ່ຄວາມຮູ້ທາງດ້ານກົດໝາຍໃຫ້ແກ່ປະຊາຊົນ ແລະ ຮັກສາຄວາມສາມັກຄີ ແລະ
ຄວາມຮັກແພງພາຍໃນບ້ານໄດ້. ເຖິງແມ່ນວ່າໜ່ວຍໄກ່ເກ່ຍຈະມີປະ ສົບ ປະ ການຄວາມເຂ້ັມແຂງ
ໃນການປະຕິບັດວຽກງານຫຼາຍກໍຕາມ, ແຕ່ຈະຕ້ອງຮຽນຮູ້ນິຕິກໍາຕ່າງໆຢ່າງສະໝ່ໍາສະເໝີ ທ່ີຈະ
ເປັນແນວທາງໃນການໄກ່ເກ່ຍຂອງພວກເຂົາ ເຈ້ົາ ແລະ ເພ່ືອໃຫ້ຄູ່ກໍລະນີມີຄວາມໄວ້ເນ້ືອເຊ່ືອໃຈ.
ອີກຢ່າງໜ່ືງ, ໜ່ວຍໄກ່ເກ່ຍຄວນປະກອບມີແມ່ຍິງໃນຄະນະ ເພ່ືອຄວາມສະເໝີພາບ ແລະ ການ
ປົກປ້ອງສິດຂອງແມ່ຍິງ ແລະ ຊ່ວຍແກ້ໄຂຂໍ້ຂັດແຍ່ງ ແລະ ສຶກສາອົບຮົມແມ່ຍິງຜູ້ທ່ີມີຂໍ້ຂັດແຍ່ງຢູ່
ພາຍໃນບ້ານ.”

ສ່ິງທ່ີໄດ້ຮຽນຮູ້ຈາກໂຄງການ:
ທ່ານ ດາໄສ ຍັງໄດ້ກ່າວຕ່ືມອີກວ່າ “ຜ່ານການມີສ່ວນຮ່ວມກັບໂຄງການນ້ີຕ້ັງແຕ່ຕ້ົນມາ, ຂ້ອຍ
ໄດ້ຮຽນຮູ້ຫຼາຍສ່ິງຫຼາຍຢ່າງ ແລະ ໄດ້ໝູນໃຊ້ຄວາມຮູ້ຕ່າງໆເຂ້ົາໃນຊີວິດປະຈໍາວັນຂອງຕົນເອງ
ແລະ ວຽກງານໂດຍສະເພາະທັກສະໃນການໂອ້ລົມການໄກ່ເກ່ຍ, ການປະນີປະນອມ, ການ
ຖາມ-ຕອບ, ການເຕ້ົາໂຮມຄວາມສາມັກຄີ ແລະ ຮູ້ເຖິງຄວາມສະເໝີພາບຍິງ-ຊາຍໂດຍຜ່ານ
ການເຮັດວຽກງານນ້ີ. ເຊ່ິງຍັງສາມາດນໍາເອົາປະສົບການ ແລະ ບົດຮຽນ ເຊ່ັນ ຈາກບ້ານ ນາ
ຈອງ ໄປເຜີຍແຜ່ ແລະ ພັດທະນາໜ່ວຍໄກ່ເກ່ຍຂໍ້ຂັດແຍ່ງຂ້ັນບ້ານໃນພ້ືນທ່ີເປ້ົາໝາຍອ່ືນໆ
ໃນອະນາຄົດໄດ້ ເພ່ືອເຮັດໃຫ້ຂໍ້ຂັດແຍ່ງໃຫຍ່ ໃຫ້ນ້ອຍລົງ ແລະ ຂໍ້ຂັດແຍ່ງນ້ອຍໃຫ້ກາຍ
ເປັນ ການປານີປານອມ ແລະໝົດໄປຢູ່ພາຍໃນບ້ານ ເພ່ືອບ່ໍໃຫ້ເກີດເປັນຄະດີໃນອານາຄົດ.”



ດາໄສ ມີສ່ວນຮ່ວມກັບ LIWG ແນວໃດ:
ທ່ີຜ່ານມາ ທ່ານ ດາໄສ ວົງວິຊາ ໄດ້ຮູ້ຈັກ ກຸ່ມແລກປ່ຽນຂໍ້ມູນເລ່ືອງທ່ີດິນ (LIWG) ຜ່ານ
ຂໍ້ມູນຈາກຊ່ອງທາງອອນລາຍ ເນ່ືອງຈາກຕົນເອງກ່ໍມີຄວາມສົນໃຈກ່ຽວກັບເລ່ືອງການນໍາໃຊ້
ທ່ີດິນຕາມປະເພນີ ແລະ ຜ່ານທາງສາຍງານ ເຊ່ັນ ຫົວໜ້າ ກ່ໍໄດ້ເເນະນໍາໃຫ້ເຂ້ົາຝຶກ
ອົບຮົມທ່ີຈັດໂດຍ LIWG ກ່ຽວກັບການນໍາໃຊ້ປະຕິທິນກົດໝາຍ. ການເຂ້ົາຮ່ວມຝຶກອົບຮົມ
ແມ່ນມີປະໂຫຍດຫຼາຍ ຊ່ຶງຊ່ວຍໃຫ້ມີຄວາມຮູ້ ແລະ ທັກສະໃໝ່ ເຂ້ົາໃນການເຮັດວຽກ.
ນອກຈາກນ້ີ ທ່ານ ດາໄສ ຍັງກ່າວອີກວ່າ ຂໍ້ມູນຈາກ LIWG ມີຄວາມສໍາຄັນຫຼາຍ ຖ້າຫາກ
ທາງ ທ້ອງ ຖ່ິນສາມາດເຂ້ົາເຖິງຂໍ້ ມູນ ໄດ້ ຈະ ເປັນ ການ ດີ ທ່ີ ສຸດ. ແຕ່ໃນຕົວຈິງຫຼາຍພ້ືນທ່ີໃນ
ຂ້ັນທ້ອງຖ່ິນຍັງບ່ໍສາມາດເຂ້ົາເຖິງຂໍ້ມູນດ່ັງກ່າວໄດ້ເທ່ົາທ່ີຄວນ ເຊ່ິງຢາກໃຫ້ມີວິທີການທ່ີ
ເປີດກວ້າງໃຫ້ພວກເຂົາເຂ້ົາເຖິງຂໍ້ມູນເພ່ີມເຕີມອີກ ເພ່ືອໃຫ້ພວກເຂົາຮັບຮູ້ ແລະ ສາມາດ
ປົກປ້ອງສິດຂອງພວກເຂົາເຈ້ົາ. 

ຈະສືບຕ່ໍກິດຈະກໍາດ່ັງກ່າວພາຍໃຕ້ PIASVC ແນວໃດ:
ເນ່ືືອງຈາກກິດຈະກໍານ້ີຢູ່ໃນຊ່ວງທ້າຍຂອງ ໄລຍະ II ຂອງໂຄງການ ເຊ່ິງຈະສ້ິນສຸດໄວໆນ້ີ.
ແຕ່ເຖິງຢ່າງໃດ, ກິດຈະກໍາຈະໄດ້ດໍາເນີນຕ່ໍພາຍໃຕ້ໂຄງການໃໝ່ເຊ່ິງກ່ໍຄື ໂຄງການ PIASVC,
ເຊ່ິງພວກເຮົາໄດ້ກໍານົດບ້ານເປ້ົາໝາຍໃໝ່ ແລະ ເມືອງເປ້ົາໝາຍໃໝ່ຂອງແຂວງຫົວພັນ
ແຕ່ສ່ິງໃດທ່ີພວກເຮົາເຮັດໄດ້ດີພວກເຮົາກ່ໍຈະຍັງຮັກສາສືບຕ່ໍປະຕິດບັດຕ່ໍໄປ ແລະ ຈະນໍາ
ເອົາບົດຮຽນກ່ຽວກັບເພດພາວະ ແລະ ບົດບາດຍິງ-ຊາຍ ເຂ້ົາມາມີສ່ວນຮ່ວມອີກຕ່ືມ. ເຊ່ິງ
ເຫັນໄດ້ວ່າ ກິດຈະກໍາພາຍໃຕ້ໂຄງການດ່ັງກ່າວຈະເປັນການຕ່ໍຍອດຜົນງານ, ຂະຫຍາຍ
ການສ້າງໜ່ວຍໄກ່ເກ່ຍຂ້ັນບ້ານທ່ີມີຄວາມເຂ້ັມແຂງ, ເຂ້ົາເຖິງປະຊາຊົນ ເພ່ືອໃຫ້ພວກເຂົາ
ຮັບຮູ້ສິດ, ພາລະບົດບາດ ແລະ ໜ້າທ່ີຂອງໜ່ວຍໄກ່ເກ່ຍໃຫ້ຫຼາຍຂ້ືນ ແລະ ສ່ົງເສີມໃຫ້
ພວກເຂົາໄດ້ມາໃຊ້ບໍລິການຈາກໜ່ວຍໄກ່ເກ່ຍຫຼາຍຂ້ືນໃນເວລາເຂົາເຈ້ົາມີຂໍ້ຂັດແຍ່ງ. ນອກ
ຈາກນ້ີ, ສ້າງໂອກາດແຫ່ງການຮຽນຮູ້ໃໝ່ໆໃຫ້ຕົນເອງເຊ່ັນ ພ້ືນທ່ີໂຄງການໃໝ່ ໂດຍ
ສະເພາະ ຮີດຄອງປະເພນີ, ຄວາມເຊ່ືອ ແລະ ຊີວິດການເປັນຢູ່ຂອງປະຊາຊົນ ໃຫ້ແກ່
ປະສົບການຂ້ອຍເອງ ແລະ ພະນັກງານຜູ້ອ່ືນ. 

ຄໍາຄິດເຫັນເພ່ີມເຕີມ:
"ສຸດທ້າຍນ້ີ, ຢາກຂໍໃຫ້ບັນດາອົງການຈັດຕ້ັງທາງສັງຄົມ ຫືຼ ພາກລັດຄວນເອົາໃຈໃສ່
ຫັນມາໃຫ້ຄວາມສົນໃຈ ໃນການເຮັດກິດຈະກໍາໂຄງການໃນແຂວງຫົວພັນ ຫຼາຍຂ້ືນ
ໂດຍສະເພາະເຂດຫ່າງໄກຊອກຫີຼກ ເຊ່ິງປະຊາຊົນຍັງຂາດໂອກາດໃນການເຂ້ົາເຖິງ
ຂໍ້ມູນ ແລະ ສຶກສາຄວາມຮູ້ທາງດ້ານກົດໝາຍເລ່ືອງທ່ີດິນ, ຄວາມສະເໝີພາບທາງ
ເພດ ແລະ ອ່ືນໆ. ເຊ່ິງບັນດາອົງການຈັດຕ້ັງທາງສັງຄົມຄວນສ່ົງເສີມທຶນຮອນ ແລະ
ລົງມາປະຕິບັດກິດຈະກໍາ ທ່ີຊຸກຍູ້ໃຫ້ເຂົາເຈ້ົາມີຊີວິດການເປັນຢູ່ຄືກັບປະຊາຊົນ ໃນ
ຂົງເຂດ ອ່ືນໆ ແລະ ເບ່ິງນໍາກັນວ່າພວກເຮົາຈະສາມາດຫັນປ່ຽນການດໍາລົງຊີວິດຂອງ
ພວກເຂົາຕາມຮີດຄອງປະເພນີ ສູ່ການດໍາລົງຊີວິດຮ່ວມກັນຢ່າງສັນຕິ ແລະ ມີຄວາມ
ສຸກນໍາກັນ."

ທ່ານ ດາໄສ ວງົວຊິາ

ຜູ້ປະສານງານໂຄງການ 
ສາ້ງຄວາມເຂ້ັມແຂງໃຫ້ກບັ

ວຽກງານການແກໄ້ຂຂ້ໍຂັດແຍ່ງ
ຂ້ັນບ້ານ (SCRVP) 
ປະຈາໍ ແຂວງ ຫົວພັນ. 

ຮ່ວມມກືບັ:

ຈດັຕັງ້ປະຕບັິດ ແລະ ໃຫ້ທຶນສະໜບັສະໜນູໂດຍ:


